L-10 Ħadd matul is-sena - Sena A

 “Mhux lill-ġusti ġejt insejjaħ, iżda lill-midinbin”

TALB TAL-FIDILI
Ċelebrant

Ħuti għeżież, għalkemm nafu li aħna dgħajfa u midinbin, ejjew nersqu b’fdiuċja lejn Alla Missierna, u nafdaw biss fil-ħniena tiegħu.

Intenzjonijiet
1. Għall-Knisja, biex bħal Ġesù, tilqa’ lill-midinbin u taħfrilhom bla kundizzjoni Nitolbu...

2. Għall-gvernijiet biex jagħmlu taxxi ġusti, li jkunu frott ta’  ħniena lejn min hu l-aktar batut fis-soċjetà. Nitolbu...

3. Għal kull min jiġi ġġudikat bħala midneb pubbliku fis-soċjetà tagħna, biex jifhem li l-Mulej iħobbu u jridu jimxu warajh. Nitolbu...

4. Għal din il-komunità, biex fiha ħadd ma jħossu superjuri għall-oħrajn, imma pjuttost jitlob magħhom u għalihom il-maħfra ta’ dnubietu. Nitolbu...

Ċelebrant

O Missier, int trid il-ħniena mhux is-sagrifiċċju, u tilqa’ lill-midinbin madwar il-mejda tiegħek, agħmel li ħajjitna tinbidel fl-imħabba ta’ Ibnek, u bħalu tingħata bis-sinċerità għalik u għall-aħwa. Bi Kristu Sidna.

